
TADQIQOTLAR

KICHIK MAKTAB YOSHI.

RAVZATULLAYEV AMRULLO ZIYODULLO O’G’LI
QURBONOV DOSTON ILHOM O’G’LI

Denov tadbirkorlik va pedagogika instituti

Jismoniy Madaniyat yo 'nalishi

1-bosqich talabalari

Annotatsiya: Maqola yozilishidan maqgsad, kichik maktab davridagi
o‘quvchilarning psixik rivojlanish xususiyatlari, yetakchi faoliyat, xulq-atvor
xususiyatlari, aqliy rivojlanishi va shaxsining shakllanishi bo‘yicha bilim berish.
Bo‘lg‘usi pedagoglarda kichik maktab yoshidagi bolalarni sevish, ular shaxsiga hurmat
bilan qarash hislarini singdirish. Talabalarni kichik maktab yoshidagi o‘quvchilarga
samarali ta’lim-tarbiya berish uchun o‘z shaxsiy fazilatlarini tahlil qilishga o‘rgatish.

Kalit so’zlar: kichik maktab yoshi, o‘quvchi, maktab ta’limi, psixologik
tayyorgarlik, o‘quv faoliyati, shaxsiy tayyorgarlik, intellektual tayyorgarlik, harakat
tayyorgarligi.

Odatda psixologik adabiyotlarda keltirilishicha kichik maktab yosh davri 6-7
yoshdan 10-11 yoshgacha bo’lgan davrni 0’z ichiga oladi, lekin bu yosh davrga ajratish
prinsipi qat’iy va mutlaq degan fikr emas, albatta. Chunki, xalq ta’limi tizimida yuz
beradigan ayrim o’zgarishlar bunga u yoki bu tarzda o’z ta’sirini o’tkazadi. Jumladan,
bola maktab ta’limiga bog’chada tarbiyalanayotgan paytdan boshlab tayyorgarlik ko’ra
boradi, buning uchun u, dastavval ta’lim tarbiya tomonidan o’quvchi shaxsi oldiga
go’yiladigan turli mazmundagi talablar bilan tanishadi, undan tashqari u fan asoslarini
egallash uchun ham biologic jismoniy, ham psixologik jihatdan qariyb yetilgan,
jismoniy va aqliy mehnat qilish imkoniyatiga ega bo’ladi.Kichik maktab yoshi bir
gancha bosqichlarni 0’z ichiga oladi.Bularga;

-Maktab ta’limiga psixologik tayyorgarlik va rivojlanishning ijtimoiy shart-sharoitlari,
-Maktabga moslashish,

-Kichik maktab yoshida yetakchi faoliyat,

-Kichik maktab yoshida asosiy psixologik yangilik,?

Maktab ta’limiga psixologik tayyorgarlik va rivojlanishning ijtimoiy shart-
sharoitlari.Bolaning maktabda muvaffaqiyatli o‘qishi ko‘p jihatdan ularning maktabga
tayyorgarlik darajalariga bog‘liq. Bolaning maktabda o‘qishga tayyorligi quyidagilarni
0°‘z ichiga oladi.

1. Shaxsiy tayyorgarlik. Motivatsion sohaning rivojlanganlik darajasi. Bilishga

qiziqishning mavjudligi. [jtimoiy munosabatlar tizimida o‘zining maxsus o‘rni

boiishiga intilish, muhim baholanadigan faoliyatni bajarish

2. Motivatsion tayyorgarlik. Katta bog‘cha yoshdagi bolalar asosan, maktabda
o‘qish uchun ehtiyoj sezadilar, lekin bu xohish va ehtiyoj motivi turlicha bo‘lishi
mumkin.

«Menga chiroyli forma, daftar, galam va ruchkalar sotib olib berishadi»,
«Maktabda o‘rtoglarim ko‘p bo‘ladi va men ular bilan mazza qilib o‘ynaymany,
«Maktabda uxlatishmaydi». Bunday motivlarni bolalarga odatda ota-onalar
singdiradilar. Maktabning tashqi ramzlari, shubhasiz bolalarni juda giziqtiradi, lekin
bu maktabda muvaffaqgiyatli o‘qish uchun asosiy sabab bo‘la olmaydi. Ota-onalar,
pedagog, tarbiyachilar tomonidan bolalarga bilish, o‘rganish motivlarining
singdirilishi maktabda muvafaqqiyatli o‘qish omili bo‘lib xizmat qila oladi. «Men
otamga o‘xshagan bo‘lishim uchun o‘qishim kerak», «Yozishni juda yaxshi
ko‘raman», « 0 ‘qishni o‘rganaman», «Maktabda qiyin misollarni yechishni
o‘rganamany» — bunday motivlar to‘g‘ri motivatsion tayyorgarlikka misol bola oladi.«
0 ‘quvchining ichki pozitsiyasi» bolaning maktab ta’limiga tayyorligi ko‘rsatkichi
sifatida— psixologik yangi tuzilma bo‘lib, kattaroq ijtimoiy mavqeni egallash ehtiyoji,
bilish ehtiyojining o‘zgarishida namoyon bo‘ladi.ixtiyoriy sohaning rivojlanishi:
ixtiyoriy diqgat, ijtiyoriy xotira, namuna bo‘yicha, qoida bo‘yicha harakat qilish.

3. Intellektual tayyorgarlik.

Tevarak-atrofda mo‘ljal ola bilish, bilimlar zaxirasining mavjudligi.ldrok va
korgazmali-obrazli tafakkurning ma’lum darajada rivojlanganligi. Umumlashtirish
darajasi — narsa va hodisalarni farglash va umumlashtira olish ko‘nikmasi.Nutqining
m a’lum darajada rivojlanganligi; ko‘pincha aqliy tayyorgarlik deyilganda bolaning
dunyogarashi, jonli tabiat, insonlar va ularning mehnatlari haqidagi bilimlari
tushuniladi. Ushbu bilimlar maktab beradigan ta’limga asos bo‘lishi mumkin, lekin
so‘z boyligi, m a’lum xatti-harakatlarni bajara olish layogati bolaning maktabga aqliy
tayyorgarligining asosiy ko‘rsatkichi bo‘la olmaydi. M aktab dasturi bolalardan
tagqoslay olish, tahlil eta olish, umumlashtira olish, m a’lum bir xulosa chiqara olish,
shuningdek, yetarli darajada rivojlangan boshqga bilish jarayonlarini ham talab etadi.
Masalan, 6—7 yoshli bola tabiat hagida ayrim hodisalarnigina emas, balki
organizmning tabiat bilan bog‘ligligini va o‘zaro ta’sirini ham tushunishi va
o‘zlashtirishi mumkin. 6—7 yoshli bolalar aqliy rivojlanishning natijasi bo‘lib, yuqori
darajada rivojlangan ko‘rgazmali obrazli tafakkur bilan bola atrof olamdagi
predmetlarning asosiy xususiyatlarini va predmetlar orasidagi bogliglikni ajrata
olishidir.

Shuni alohida ta’kidlab o‘tish lozimki, ko‘rgazmali-harakatli va ko‘rgazmali-
obrazli tafakkur nafagat 6—7 yoshli bolalar, balki kichik maktab yoshidagi
o‘quvchilarning ham aqliy rivojlanishida asosiy vazifani bajaradi.Kichik maktab
yoshidagi o‘quvchilar o‘rtog‘ining salbiy xususiyatlarini ko‘pchilik va begonalar
o‘rtasida bemalol ayta olish Xususiyatiga ega bo‘ladilar. Bu esa axloqi va odobi

jihatidan tanqidga uchrayotgan bolani o‘rtoqlari jamoasiga qo‘shilishdan bosh
Tortishiga yoki umuman maktabga kelishni istamasligiga sabab Boiishi mumkin. Shu
sabab bolani o‘rtoqlari va ustozlari tomonidan tanqidga uchramaydigan darajada
axlog-odob qoidalariga O‘rgatish ahamiyati jihatidan kam bo‘lmagan axloqiy
tayyorgarlik hisoblanadi. Bolani maktabga irodaviy tayyorgarligi uni yangi kun
tartibiga amal qilishida, dars jarayonida qunt bilan bilimlarni o‘zlashtirishida, uy
vazifalarini bajarishida o‘z yordamini ko‘rsatadi.

Maktabga o‘qish uchun kelayotgan bola yangi ijtimoiy mavqeyini — turli
majburiyatlari va huquqlari bo‘lgan va unga turli talablar qo‘yiladigan — o‘quvchi
mavqeyini olish uchun tayyor boim og‘i lozim. Ushbu xohish va harakat bolaning
maktabda muvaffaqiyatli o°qishi uchun tabiiy ravishda asos bo‘la oladi. Bolaning endi
o‘zini katta bo‘lganini, bog‘cha bolasi emas, balki ma’lum bir majburiyatlari bor
o‘quvchi boiishini anglashi, jiddiy faoliyat bilan shug‘ullanayotganligini bilishi
nihoyatda muhim. Bolaning maktabga borishini istamasligi ham salbiy holat
hisoblanadi. Maktabga shaxsiy va ijtimoiy-psixologik tayyorgarllik bolalarda
tengdoshlari, o‘qituvchilari bilan munosabatga kirisha olish xususiyatini
shakllantirishni ham o‘z ichiga oladi. Har bir bola bolalar jamoasiga qo‘shila olishi,
ular bilan hamkorlikda harakat qila olishi, ba’zi vaziyatlarda ularga yon bosib, boshqa
vaziyatlarda yon bosmaslikka erisha olishi zarur. Ushbu xususiyatlar bolaning
maktabdagi yangi sharoitlarga tez moslasha olishini ta’minlab beradi. 6—7 yoshli
bolalar o‘qishidagi asosiy qiyinchilik shundaki, ko‘pincha bu yoshdagi bolalar
o‘qituvchini uzoq vaqt davomida tinglay olmaydilar, o‘quv harakatlariga uzoq vaqt o‘z
diqgatlarini garata olmaydilar. Bunga sabab, faqgat, shu yoshdagi bolalarda ixtiyoriy
diggatning rivojlanmaganligida emas, balki bolaning kattalar bilan mulogotga kirisha
olish xususiyatiga ham bogiig. Chunki, shu xususiyati rivojlangan bolalar erkin
muloqotga kirisha oladilar, qizigtirgan narsalar haqida so‘ray oladilar. Natijada
ularning o‘qishga bo‘lgan qiziqishlari ortadi va o‘qituvchi gapirayotgan narsalarni
diggat bilan uzoq vaqt eshita oladilar. Demak, bolaning maktabga tez moslashishi va
muvaffaqiyatli o‘qishida shaxsiy va ijtimoiy-psixologik tayyorgarligining ham
ahamiyati juda katta.

Birinchi bor maktabga kelgan bola hali o‘zini to‘liq anglashi va o‘z xatti-
harakatlarini aniq bilishi qiyin. Fagat o‘qituvchigina bolaga m e ’yorlar qo‘yishi,
ularning xatti-harakatlarini baholashi, o‘z xatti-harakatlarini boshgalar bilan
moslashtirishga sharoit yaratishi mumkin. Boshlang‘ich sinfda o‘quvchilar o‘qituvchi
tomonidan qo‘yiladigan yangi talablar va shartlarni qabul qiladilar, shuningdek,
ularning qoidalariga to‘la amal qilishga harakat qiladilar.Maktabga qabul gilingan
bolalarning hayoti birmuncha qiyinlashib boradi. Birinchi kunlardan boshlab o‘quvchi
bir gancha giyinchiliklarni boshdan kechiradi: yangi maktab muhitiga moslashish;
yangi kun tartibini ishlab chiqish; yangi tengdoshlari jamoasiga kirishish; xulg-atvorda

ko‘pgina cheklov va ustanovkalarni qabul qilish, o‘qituvchi bilan munosabat o'rnatish,
oilaviy vaziyatlarda yangi munosabatlarning uyg‘unligini ta’minlash. Shu bilan birga
o‘quvchi yangi huquglarga ham ega bo‘ladi: kattalar uning oquv topshiriqlariga, dars
giladigan joyiga va o‘quv qurollariga hurmat bilan munosabatda bo‘ladi. Qulay
sharoitlarda o‘quv vaziyatlarini qabul qilish, egallash ikki oy (ba’zan bir yilgacha)
davom etadi. Sevikli va g‘amxo‘r ota-onalar farzandining «o‘quvchi bo‘lish»
imkoniyatini  gadrlab, o‘quv  faoliyati talablari majmuasini  egallashga
yordamlashmogqlari darkor.Bunday qiyin vaziyatda bolani o‘zi mustaqil eplaydi deb,
0‘z holiga tashlab qo‘yish mumkin emas, lekin bunda boladagi tashabbuskorlik
cheklanishi  mumkin.Ota-onaning qo‘llab-quvvatlashi  maktabda beriladigan
topshiriqlarga yuqori qiziquvchanlik tarzida portfelini yig‘ish, keyingi kunga
tayyorlanish tarzida bo‘lishi mumkin. « 0 ‘qituvchi aytgan topshiriglarning» barchasini
aniq bajarishga farzandining intilishini tushunish bilan gabul gilish lozim.

O‘qituvchilar va o‘quv dasturlarining takomillashtirilmagani haqida fikrni
keyinga goldirgan ma’qul.0 ‘g‘il bolalar va qizlar rivojlanish tempidagi o‘zgarishlar
saqlanib goladi. Qiz bolalar hamma tomondan rivojlanishda o°g*‘il bolalardan oldinga
o‘tib oladilar.Kichik maktab yoshidagi o‘quvchilarning axloqiy onglari I va IV sinfdagi
o‘qish mobaynida muhim o‘zgarishlarga uchraydi va axloqiy sifatlar, bilim va
tasavvurlar sezilarli darajada boyiydi.Bola o‘quv faoliyatida o‘qituvchi rahbarligida
insoniy an’analar asosida harakat qilishga o‘rganadi, o‘z irodasini o‘quv magsadlariga
erishish uchun mashq qildiradi. 0 ‘quv faoliyati boladan nutq, diqqat, xotira, tasavvur
va tafakkurini kerakli darajada rivojlanishini talab etgan holda, bola xulg-atvorining
rivojlanishi uchun yangi sharoitlarni yaratadi. Kichik maktab davri bu anglanilgan va
Ixtiyoriy Xatti-harakatlarga o‘tish davridir. Bola faol ravishda o°zini o‘zi boshqarishga,
go‘yilgan magsadlarga ko‘ra o‘zining faoliyatini tashkil etishga o‘rganish davridir.
Kichik maktab davrida xatti-harakatlarning yangi shakllarini paydo bo‘lishi bevosita
o‘quv faoliyati bilan bogliqdir. Hech bir o‘qituvchi maktabga birinchi bor kelgan
boladan o‘zi o‘rgatmagan arifmetik misol va masalalarni yechishni talab etmaydi, lekin
afsuski, juda ko‘p ofqituvchilar ulardan qunt bilan o‘qishni, uyushqoqlikni,
mas’uliyatlilikni, tartibga aniq rioya etishni talab etadilar. Vaholanki, ushbu
ko‘nikmalar o‘qituvchi tomonidan ma’lum odat va malakalarga o‘rgatilganidan
so‘nggina paydo bo‘ladi.Ixtiyoriy ravishda harakat qilish layoqati butun kichik maktab
davri davomida shakllanadi. Psixik faoliyatning oliy shakli singari ixtiyoriy xatti-
harakatlar ularning shakllanishini asosiy qonuniga bo‘ysunadi. Unga ko‘ra yangi xatti-
harakatlar avvalo kattalar bilan boigan umumiy faoliyatda yuzaga kelib, bola shunday
xatti-harakatlarni tashkil etish imkoniyatlarini o‘rganadi va shundan keyingina u
bolaning individual xatti-harakat usuliga aylanadi.

Kattalar bolalarni amaliy jihatdan o°z vaqtlarini to‘g‘ri taqsimlash borasida yaxshi
o‘qish, o‘ynash, sayr qilish va boshqa narsalar bilan shug‘ullanish qoidalariga

o‘rgatadilar. Demak, oilada bola u bilan hisoblashadigan, maslahatlashadigan yangi bir
o‘rinni egallaydi. Kichik maktab davri bu ijobiy o‘zgarishlar va yangilanishlar davridir.
Shuning uchun ham rivojlanishning shu bosqichida har bir bola erishgan
muvaffaqiyatlar darajasi nihoyatda muhim hisoblanadi. Agar shu yoshda bola bilish,
o‘rganish quvonchini his etmasa, o‘qish malakalarini egallay olmasa, do‘stlashishni
bilmasa, o‘ziga nisbatan, o‘z imkoniyat va layoqatlariga nisbatan ishonchli bo‘la
olmasa, bu ishlarni kelgusida amalga oshirish qiyinroq bo‘lib, boladan yuqori ruhiy va
jismoniy zo‘rigishni talab etadi.Bu davrga kelib bola atrofidagilar bilan o°zaro
munosabatda ma’lum bir natijalarga erishgan, o°zi xohlayotgan narsalarni hamda, o‘z
sinfi va oilasida o‘zi egallagan o‘rnini aniq biladigan bo‘ladi.

Shuningdek, u o‘zini-o‘zi boshqarish malakasiga ega bo‘ladi, vaziyat va holatga
garab ish yurita oladi. Bu yoshdagi bolalar xatti-harakatlari va motivlari ularning
o‘zlariga beradigan baholariga qarab «Men yaxshi bolaman» emas, balki bu xatti-
harakatlar o‘zgalar ko‘z o‘ngida ganday namoyon bo‘lishiga qarab baholanishini
tushuna boshlaydilar. Bola maktabda noaniqglikka duch kelsa, kattalarning xatti-
harakatlari ma’nosini tushunmasa unda taqlidchanlik rivojlanadi. Bolaning
taglidchanligi ixtiyoriy va ixtiyorsiz bo‘lishi mumkin. Ixtiyorsiz taqlidchanlik ustozi
va sinfdoshlarining xatti-harakatlarini o‘zlashtirishga olib keladi. Bunda xatti-
harakatlarni anglamagan ravishda egallaydi. Shuni hamisha yodda saglash lozimki,
bola ixtiyorsiz ravishda nafagat chiroyli va kerakli narsalarga, balki turli salbiy
ko‘rinish va holatlarga ham taqlid qilishi mumkin. Ixtiyoriy taglidchanlik irodaviy
zo‘riqishni talab etadi. Bunday vaziyatlarda bola maqsadga yo‘naltirilgan ravishda u
yoki bu xatti-harakatni amalga oshiradi, bu xatti-harakatlarini qoida, namuna etalonga
moslashtirishga intiladi. 0 ‘qituvchi boladagi ixtiyoriy taglidchanlik xususiyati orgali
ularda samarali ijtimoiy odat va xislatlarni rivojlantirishi mumkin. Har ganday xatti-
harakat va faoliyatda o‘qituvchi bolani baholaydi, o‘quvchi shu baholash asosida esa
0°‘z-0‘zini baholashga o‘rganib boradi.Bolaning ustoziga bo‘lgan munosabati yomon
baho olib xafa boigan taqdirda ham ijobiy bo‘lib, unga ishonch bilan qarashi saglanib
qolaveradi. 3—4-sinflarda o‘quvchilarda ortoqglari va sinfdoshlari o‘rtasida mavqeli bir
o‘rinni egallashga harakat yuzaga kelib, o‘rtoqlari fikrlariga asoslanish paydo boladi.0
‘qishning 1ijtimoiy ahamiyatini tushunish (2-3-sinflarda) o‘qish mazmunini va
bilimlarni egallash yoilariga qgizigishning yuzaga keltirilishi bilan mustahkamlanishi
mumkin. Bunday holda kichik maktab davrining oxirlarga borib o‘qishga nisbatan
motivatsiyaning pasayishi ko‘zga tashlanmaydi.

Kichik maktab davrida maqgsadni qo‘yish shu bilan xarakterlanadiki, o‘quvchi
o‘qituvchi tomonidan berilgan maqsadlarni qabul qilishga tayyor boladi. Kichik
maktab davrida o‘quvchining oz xatti-harakatlarini o‘qituvchi qo‘ygan maqgsad va
vazifalarga moslashtirishi sinfdan-sinfga ko‘tarilgan sari kuchayib boradi. Bu
o‘quvchining maktab qoidalariga amal qilishida, sinfdagi vazifalarini bajarishida

ko‘rinadi. 0 ‘quvchi darsdagi va darsdan tashqgari o‘z vaqtini mustaqil tashkil etish

borasidagi maqsadlarining ahamiyatini belgilashni o‘rganib boradi. Bu uy vazifalarini

bajarish tartibiga amal qilishda ko‘rinadi.

Xulosa:Shunday qilib, kichik maktab yoshi 7—11 yoshli bolarlarni o‘z ichiga oladi.

Bu davrda o‘qish yetakchi faoliyatga aylanadi, o‘qituvchining so‘zi bola uchun senzitiv

hisoblanadi. Intellektual refleksiya bu davrda paydo bo‘lgan yangi psixologik

tuzilmadir.

